
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৭৯ )



সুখ কিছুমাত্র নাই। আমি কহিলাম বৎসে! তুমি কি রূপে এপ্রকার গম্ভীর বিদ্যারসে নিমগ্না হইলে তিনি বলিলেন আপনি শ্রবণ করিলে আশ্চর্য্য হইবেন, পরমেশ্বর প্রদত্ত সমস্ত হইতে আমি জনক জননী ও শিক্ষককে সর্ব্ব প্রধান বলিয়া গণ্য করি। আমার প্রতি পিতামাতার সুশাসন ও শিক্ষকের স্নেহ আমার বিদ্যাভ্যাসের মুখ্য হেতু হইয়াছে। এই কথোপকথনের পর আমি তথা হইতে প্রস্থান করিয়াছিলাম।

 পরে ১৫৫১ খৃষ্টাব্দে জেন্গ্রের মাতুলদ্বয় পরলোক গমন করিলে তাঁহার পিতা ফোক্স নগরের ডিউক (তদ্দেশীয় কুলিনের উপাধি বিশেষ) উপাধি প্রাপ্ত হইলেন। নৃপতির বার্দ্ধক্য দশায় জেন্গ্রের পিতা ও নর্থম্বর্লণ্ডের ডিউক ভাবিয়াছিলেন যে উত্তর কালে যিনি রাজ পদে অভিষিক্ত হইবেন, তিনি আমাদিগের পদের হানি করিলেও করিতে পারেন; অতএব ভূপতির লোকান্তর হইলে যে কোন প্রকারে পারি আমরা সমস্ত সম্পত্তি অধিকার করিব। এই রূপে কিছুকাল গত হইলে: লেডি জেন্গ্রের সহিত ঐ নর্থম্বর্লণ্ডের ডিউকের পুত্র লর্ড গিণ্ড ফোর্টের বিবাহ প্রদত্ত হইল, কিন্তু এই বিবাহের নিগূঢ় অভিপ্রায় জ্ঞাত হওয়া অন্যের পক্ষে দুরূহ হইয়াছিল; ফলতঃ নববিবাহিত দম্পতী, ইহার বিন্দু বিসর্গও অবগত ছিলেন না। এই বিবাহ উপলক্ষে রাজ ভবনে মহাসমারোহ হইয়াছিল।

				 এই পাতা শেষ সম্পাদিত হয়েছে ১৮:০৫টার সময়, ২৪ মার্চ ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

